
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২২
সেক্সপিয়র।



সংশয় ও ভয়কে দূরীভূত করিয়া দিল সুতরাং অকুতোভয়ে ঔষধ সেবন করিলেন এবং তৎক্ষণাৎ সংজ্ঞাপগমে মৃতবৎ পতিতা হইয়া রহিলেন।

 প্রভাতে কৌন্ত পেরিস সানন্দচিত্তে মহা সমারোহ পূর্ব্বক পাণিগ্রহণার্থ আগমন করিলেন কিন্তু কন্যার সদনে প্রবেশ করিয়া বিবাহার্থ সুসজ্জিত ভার্য্যার সহিত সাক্ষাৎ করত আনন্দের বৃদ্ধি করিবেন, না, তদীয় মৃত দেহ ভূমির উপর পতিত দেখিতে পাইলেন। পেরিস শব অবলোকন করিয়া শোক মোহে কিয়ৎ ক্ষণ নিস্তব্ধ হইয়া রহিলেন। আশা লতার বিপরীত ফল স্বচক্ষে প্রত্যক্ষ করাতে তাঁহার বিষাদের পরিসীমা রহিল না। বিলাপ পূর্ব্বক কহিলেন হায়, নির্দয় অন্তক করস্পর্শের সুখও অনুভব করিতে দিল না, সকল দিকে বঞ্চনা করিল। এখানে বাটীর মধ্যে জুলিএতের মৃত্যু সংবাদ উপস্থিত হওয়াতে আর্ত্তনাদে মহা গোলযোগ হইল। ক্যাপিউলেত দলাধিপতি ও তদীয় গৃহিণী শোকে অস্থির হইলেন। ঐ জুলিএত তাঁহাদের একমাত্র সন্ততি, তাঁহারই চন্দ্রানন নিরন্তর নিরীক্ষণ করিয়া মনে প্রবোধ দিতেন, তাঁহাকে পাত্রসাৎ করণ পূর্ব্বক আপনাদিগকে আহ্লাদিত করিবার উদ্যোগ করিতেছিলেন, এ সময় নিষ্ঠুর কৃতান্ত ক্রোড় হইতে সেই সন্ততি অপহরণ করিয়া লইল ইহাতে তাহাদের মনস্তাপের কথা বক্তব্য কি? ফলতঃ বিবাহের আয়োজন অন্ত্যেষ্টি কার্য্যে পর্য্যবসান হইল ইহা যখন স্বচক্ষে নিরীক্ষণ করিতে লাগিলেন তখন বিষাদে একেবারে মৃতকল্প হইয়া পড়িলেন। আনন্দ জনক উৎসবের সমস্ত আয়োজন শোকাবহ ব্যাপারে বিনিযুক্ত হইল, পরিণয়োৎসবের খাদ্য সামগ্রী ঔর্দ্ধদৈহিক ক্রিয়ার ভোজে ব্যয় হইল। আমোদ প্রমোদের সঙ্গীত হইবে, না, বিষাদের গান চতুর্দিক হইতে শ্রুতি গোচর হইতে লাগিল। ইতি পূর্ব্বে আনন্দজনক বিবিধ বাদ্য ধ্বনি হইতেছিল এক্ষণে করুণারস প্রকাশক ঘণ্টা নিনাদ হইতে আরম্ভ হইল। উপযমের

		 এই পাতা শেষ সম্পাদিত হয়েছে ১৮:১২টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

